
   Эпир — вилмен

   Ан шутлар, нихçан та ан шутпар

Пире вилĕм тивĕ тесе,

Пуç хунă эпир пурнăç шутлă,

Этем ырă куртăр тесе.



Эпир — вилмен,

Эпир — вилмен,

Аннемĕрсем,

Ĕненĕрсем,

Паттăр пулса,

Пуçне хурса,

Вилсен вилмеç ывăлăрсем.

Эпир — вилмен,

Эпир — вилмен.



Вилсе тепĕр пурнăç çуратнă, —

Вилсе юраттарнă мире.

Эпир çĕршыва çеç юратнă,

Çĕршыв та юратнă пире.



Ача çуралать-и, хула-и,

Ĕçхалăх тухать-и хире,

Хĕл кунĕ çитет-и, çулла-и,

Ăçта та ан манăр пире.



Хĕвел, çутă уйăх ан мантăр

Çĕре çулăмран çăлнине,

Этемлĕх çунмашкăн ан патăр

Эпир пурнăç панă çĕрне.



Ан шутлăр, нихçан та ан шутлăр

Пире вилĕм тивĕ тесе,

Пуç хунă пулсан пурăнасшăн,

Эпир чĕрĕ юлнă вилсе.



Эпир — вилмен,

Эпир — вилмен,

Аннемĕрсем,

Ĕненĕрсем,

Паттăр пулса,

Пуçне хурса,

Вилсен вилмеç ывăлăрсем.

Эпир — вилмен.

Эпир — вилмен.

  